
АУДАН ӘКІМІ АРНАЙЫ МӘЖІЛІС ӨТКІЗДІ
Аудан әкімі    Алмасбек              

Есмаханов        аудандағы 
коммуналдық салалардың 
тұрақты жұмыс істеуі  мен 
сұйытылған газ мәселесіне         
байланысты    арнайы мәжіліс 
өткізді. 

Жиында тиісті сала бас-
шыларына тұрғындарды 
сұйытылған   мұнай газымен тұ
рақты                           қамтамасыз 
ету және коммуналдық салал
ардың                         үздіксіз 
жұмыс істеуіне  байланысты 
нақты тапсырмалар      жүктеді.

-Коммуналдық қызметтің  
қашанда           сапа-
лы        атқарылуы  маңызды. 
Себебі, халықтың күнделікті       
тұрмыс тіршілігі осы саламен 
тығыз байланысты. Халықтың       
электр жарығы,  ауыз      су-
мен, жылумен қамтылуы ке-
зек күттірмейтін      мәселе.                         

Сонымен қатар,    аудан 
аумағындағы барлық газ 
операторларының  газ қорына 

мониторинг  жүргізіп, қолдан 
газ      тапшылығын        бол-
дырмау үшін   талон    арқылы 

сатуды  ұйымдастырып, 
газ бағасына         зерделеу 
жұмыстарын жүргізіңіздер. 
Шұғыл түрде ауданға 
газ      отынының жеткізілуін 
қамтамасыз етіңіздер, 
халықты газбен        толық 
қамтуда ешқандай      мәселе 
болмауы тиіс, - деді Алмасбек      
Әбілқасымұлы. 

Жиында аудан басшысы ау-
дан орталығы мен ауылдық 
округтердің       тазалық 
мәселесіне байланысты 
бірқатар      кемшіліктерді           атап 
өтіп, аталған                     кемшіліктерді 
шұғыл қалпына келтіруді тап-
сырды. Сондай-ақ, тазалық 
жұмыстары, қоршаған орта-
ны таза ұстау, туған жерімізді 
көгалдандыру, абаттанды-
ру тұрғындардың күнделікті 
әдетіне, өмір  салтына айна-
луы тиіс екендігін      атап өтті.

«КӘСІПКЕРЛІК – ӨҢІР ДАМУЫНЫҢ ТІРЕГІ» АТТЫ КӘСІПКЕРЛЕР ФОРУМЫ

Аудан әкімі Алмасбек 
Есмахановтың қатысуымен 
«Кәсіпкерлік – өңір 
дамуының тірегі» атты   аудан 
кәсіпкерлерінің  форумы  өтті. 

Форумға облыстық 
кәсіпкерлік және өнеркәсіп 
басқармасының басшысы 
Мөлдір Тәуіпбаева, аудан про-
куроры Дарын Әбіш, «Ата-
мекен» Ұлттық кәсіпкерлер 
палатасының Қызылорда 
облыстық     филиалының 
директоры Пірмұхаммед         
Сыздық және түрлі қаржы 
институттарының басшыла-
ры мен тиісті сала мамандары, 
жетістікке жеткен кәсіпкерлер 
қатысты.

Форум жұмысын аудан 
әкімі Алмасбек Есмаханов сөз 
сөйлеп,  ашып, кәсіпкерлік са-
ласында қол жеткізілген оң 
нәтижелі жұмыстар         жайында 
әңгімеледі.

-Бұл форум – тәжірибе 

алмасуға, жаңа идеялар-
ды бөлісуге, мемлекет пен 
бизнестің арасындағы диалог-
ты нығайтуға үлкен жол ашады. 
Мемлекет басшысы Қасым-
Жомарт Тоқаев Қазақстан 
халқына жасаған Жолдауын-
да -«Отандық кәсіпкерлікті 
дамыту – ұлы мұрат.  Егер 
отандық кәсіпкердің шаруа-
сы дөңгеленіп, өнімдері ішкі 
нарықты қамтамасыз етсе, тауар 
бағасының арзандауына септігі 
тимек. Мемлекет бизнестің да-
муы үшін барынша қолайлы 
жағдай жасайды және жеке 
меншіктің       толық қорғалуын 
қамтамасыз   етеді» - деген бола-
тын. Бүгінде киелі Сыр өңірінде, 
оның ішінде қазыналы Қазалы 
ауданында Президентіміз бен 
аймақ басшысының ерекше 
қолдауымен кәсіпкерлік сала-
сы қарқынды дамып келеді. 
Шағын және орта кәсіпкерлік 
саласында  ауданда бүгінге 

дейін 5371 кәсіпкер      тіркелген. 
2025 жылдың 9 айында  аудан-
да тамақтану орындары, мей-
рамханалар, сауда орындары, 
көлік жуу орны сынды жаңадан 
27 кәсіпкерлік нысан бой 
көтеріп, онда 69 адам жұмыспен 
қамтылған. 

Мемлекет басшысының 
тапсырмасына сәйкес 
елімізде жаңа жұмыс орын-
дарын, халықтың қажеттілігін 
қамтамасыз ету бағытындағы     
кәсіп түрлерін   ашу, негізінен 
өнім өңдеуге, өндіруге 
басымдық беру жұмыстары 
қолға     алынып келеді. Бұл 
бағытта ауданымызда нәтижелі  
жұмыстар атқарылуда. Аудан 
кәсіпкерлеріне аудан әкімдігі, 
облыстық            салалық 
басқармалар тарапынан 
әрдайым қолдау көрсетілетін     
болады, - деді аудан әкімі     Ал-
масбек Әбілқасымұлы.

Форумда облыстық 
кәсіпкерлік және өнеркәсіп 
басқармасының басшысы 
Мөлдір Тәуіпбаева, аудан про-
куроры Дарын Әбіш, «Ата-
мекен» Ұлттық кәсіпкерлер 
палатасының Қызылорда 
облыстық филиалының дирек-
торы Пірмұхаммед Сыздық, 
Қызылорда облысы бойынша 
«Қазахинвест»              Ұлттық компа-
ниясы» акционерлік қоғамының 
өңірлік директоры Мұрат Бала-
баев, «Даму»        кәсіпкерлікті 
дамыту қоры» акционерлік 
қоғамының Қызылорда облысы 
бойынша аймақтық филиалының 
басшысы Айдос Жылқайдаров, 
«Қызылорда» өңірлік 
инвестициялық орталығының      

директоры Талғат Матаев,    
«Байқоңыр»       Әлеуметтік     
кәсіпкерлік      корпорация-
сы» акционерлік  қоғамының 
басқарма     төрағасының орын-
басары    Руслан Досмаханов ха-
барлама  жасады.

Салтанатты жиында кәсіпкер 
Әби Бибісара форумға 
қатысушыларға өз лебізін 
білдіріп, жұмыстарына  сәттілік 
тіледі.

Форумда «ECO ENERGY 
LTD» жеке компаниясының 
басшылығы аудан әкімдігімен 
Қазалы ауданында «Автомобиль 
газ толтыру компрессорлық 
станцияларын салу» жоба-
сын іске асыру бойынша және 
аймақтық брендке айналған 
«Қазалы сақар қара сабыны» 
тауарын ұзақ мерзімге пай-
далану үшін жеке кәсіпкер    
Руслан  Булекбаев пен     
Өзбекстан            Республикасы 
Ташкент қаласындағы     «Юни-
сабад      Медикал Орталығы» 
жеке клиникасының өкілі ара-
сында меморандумға қол қою 
рәсімі өтті. 

Сонымен қатар, аудан 
кәсіпкерлері ұсыныс-пікірлерін 
білдіріп және салаға байла-
нысты өздерін толғандырған 
сұрақтарына жауап алды. 

Жиын       соңында               
а у д а н ы м ы з д ы ң 
экономикасының  дамуына  
үлес қосып  жүрген  белсенді  
кәсіпкер  азаматтар  облыс әкімі 
мен  аудан  әкімінің  «Алғыс ха-
тымен»   марапатталды.

Қазалы ауданы 
әкімдігінің 

баспасөз қызметі

2025    жылдың  14      қазаны 
мен 14 қарашасы  аралығында 
«ҚТЖ» ҰК АҚ   темір жол         
станцияларында «Темір 
жол инфрақұрылымының 
объектілерінде тасымал-
дау процесінің қауіпсіздігін 
және тасымалданатын 
жүктің сақталуын жақсарту 
үшін  «Әскерилендірілген 
теміржол күзеті» ЖШС                 
қызметкерлерімен айлық 
(бұдан әрі – Айлық «Месяч-
ник»)  іс-шарасы өткізілуіне 

орай         Қазалы   станциясының      
қызмет ету аумағында 
«Әскерилендірілген теміржол 
күзеті»  ЖШС бөлімшелерімен 
бірлесіп, станция парктерінде 
бөгде адамдардың болма-
уын, белгіленбеген жер-
лерден темір жол арқылы 
өтпеуін, поезд қозғалысына 
қауіп төндіретін заттардың  
темір жолға қойылуының, 
жүк поездарындағы ұрлық 
фактілерінің алдын алу, 
қылмыстық және әкімшілік 

құқықбұзушылықтарының ал-
дын алу,    жолын кесу, стан-
цияда кезекшілікте жүрген 
темір жол    қызметкерлерінің 
қызметтік      куәліктерін 
тексеріп, куәлік                  болмаған     
жағдайда сәйкесінше кесім   
толтырылуын қамтамасыз                 
ету, масаң күйдегі  теміржол 
қызметкерлерін анықтап 
наркологиялық бөлімшеге  
жеткізу бойынша шара-
лар қабылдау, станцияда 
бөгде адамдардың жүруін 

қырағылықпен             бақылау              
туралы         «Әскерилендірілген 
теміржол күзеті» 
қызметкерлеріне нақты тап-
сырмалар беріліп, алдағы 
уақытта құқықбұзушылық 
орын алған жағдайда полиция               
қызметкерлеріне хабарлау 
жөнінде  түсіндірме жұмыстары 
жүргізілді.

Нұрлыбек Жунисов,
Қазалы әскерилендірілген 

теміржол
 күзетінің  бастығы

теміржол нысанДАРЫНЫҢ қауіпсіздігі басты назарда

АУДАН БАСШЫСЫ ЖОЛ ЖӨНДЕУ ЖҰМЫСТАРЫНЫҢ САПАСЫМЕН ТАНЫСТЫ
Биыл облыс әкімі Нұрлыбек 

Нәлібаевтың қолдауымен аудан 
орталығы  Әйтеке би кентінің 
14 көшесін, елді-мекендердегі  
4 көшені орташа және күрделі 
жөндеу, Қазалы қаласының 
10 көшесін қайта жаңғыртуға 
қаржы бөлініп, бүгінде жол 
жөндеу жұмыстары қарқынды 
жүргізілуде.

Аудан әкімі облыстық бюд-
жеттен бөлінген қаржыға 
Жалаңтөс батыр аулындағы Ә. 
Тілеубаев және Жалаңтөс батыр 
көшелеріне жүргізіліп жатқан 
күрделі жөндеу жұмыстарының    
барысымен танысып, мердігер 
мекеменің басшысымен 
кездесті. 

Жол жөндеу 
жұмыстарымен «Қазалы Жол-
шы»                  жауапкершілігі 
шектеулі серіктестігі мекемесі 

айналысуда. Жобаға сәйкес 
елді мекендегі 2 көшеге   2,4 
шақырым асфальт төселеді. 
Қазіргі таңда 1 шақырым көшеге  
асфальт қабаты төселді.

Аудан әкімі мердігер 
мекеменің басшысына жол 
жөндеу жұмыстарының сапасы-
на аса мән беріп, күн суытпай 
тұрғанда белгіленген мерзімде  

жұмыстарды  аяқтауды ескертті. 
Жалаңтөс батыр аулынан 

кейін аудан басшысы Әйтеке 
би кентіндегі Жанқожа батыр 
мен В.Счастнов көшелерінің 
қиылысында орналасқан 5 
көпқабатты тұрғын үйдің шаты-
рын жөндеу жұмыстарын көрді. 
Жобаға сәйкес    800 шаршы 
метр болатын тұрғын үйдің ша-
тырын ауыстыру жұмыстары 
толықтай  аяқталуға жақын. 

Айта кетейік, аталған 
көпқабатты үйдің шатырын ау-
ыстыру мәселесі жергілікті 
тұрғындар тарапынан көптен 
бері қозғалып жүрген өзекті 
мәселелердің бірі еді. 
Сондықтан  көпқабатты үйдің 
тұрғындары мәселелерінің оң 
шешімін табуға атсалысқан ау-
дан басшысы мен азаматтарға 
ризашылықтарын жеткізді.

АРНАЙЫ ТЕХНИКАЛАРДЫҢ ДАЙЫНДЫҒЫ ТЕКСЕРІЛДІ
Аудан әкімі Әйтеке би кентіндегі 

«ҚазАвтоЖол» АҚ-ның аудандық 
филиалы мекемесіне барып, 
республикалық, облыстық және 
аудандық маңызы бар автомо-
биль жолдарын қардан тазалау 
және тайғаққа қарсы материал 
себетін арнайы техникалардың 
дайындығын тексерді. 

Аудан басшысына 
«ҚазАвтоЖол» АҚ-ның аудандық 
филиалының бас инженері Ала-
шыбай Рыстығұлов мекеменің 
қыс мезгілінде автомобиль жол-
дарын күтіп-ұстауға қажетті 
м а т е р и а л д ы қ - т е х н и к а л ы қ 
базасының дайындығы туралы ба-
яндады. 

Аудан әкімі тиісті мекемелердің 
басшыларына қыс мезгілінде ау-
дан аумағындағы жолдарды күтіп 
ұстау, қажетті материалдық-
техникалық базасының толықтай 
дайын болуы, жол белгілерін 
қалыпқа келтіру мен санитарлық 
тазалық талаптарының  қатаң 
сақталуы жөнінде тапсырма берді. 
Сонымен қатар, қыс мезгіліндегі 
қардың салдарын тез арада жою,  
алдын-ала құм мен тұз қорын 
ұйымдастыру, жалпы жолдардағы 
қауіпсіздікті қамтамасыз ету  үшін  
бірқатар тапсырмалар берді.

Қазалы ауданы әкімдігінің 
баспасөз қызметі

ҚАБІРЛЕР ҚОРШАЛЫП, ҚОҚЫСТАРДАН ТАЗАРТЫЛДЫ
Өлілердің мекені қабірлерді 

күтімге алып, қоқыстан тазар-
тып, тал егіп, мал баспайтын-
дай етіп қоршау, басына белгі 
қою сияқты сауапты жұмыстар 
алдағы күндерін ойлайтын 
ақылды адамдардың амалда-
рына жатады.

Өткенде Қ.Пірімов аулының 
шығыс           жағындағы 
ескі қорымды қоршайық, 
тазартайық, кірер қақпасын 
жөндейік деп белгілі азаматтар-
дан хабар түсті.

Ертелетіп балам Бексау-
ыт екеуіміз  қабірлер басына 
бардық.        Ауданымыздың 
белгілі азаматтары:  Әділбек Са-

рабеков, Жақсылық Көрпебаев,            
Сейілхан Артықбаев бастаған 
ауылдың және аудан 
орталығының жігіттері жинал-
ды. 

Осыдан екі жыл бұрын 
қорымның үштен бір бөлігі 
мал кірмейтіндей  етіп арма-
тура қазықтар қағылып мықты 
теміртормен қоршалған-ды. 
Онда да Әділбек,  Жақсылық, 
Сейілхан өзгелерге бастама-
шы болып, өнеге көрсетіп, за-
уал ауғанша жұмыстар істеп, 
мал сойдырып, өлілерге құран 
қатым жасатып, қалғанын 
келесі жылы          аманшылық 
болса аяқтап, тағы да мал 

сойып садақа береміз, құран 
оқытамыз  деп  пәтуаласқанды. 

Көп түкірсе көл деген-
дей қорымда жатқандардың 
ұрпақтары, жанашырлары 
қаржы жинап, темір    тор-
лар, арматур қазықтармен  
қоршап, қорымды, жан-жағын 
түрлі қоқыстардан тазартыпта 
үлгерді. 

Аталмыш өлілер мекенінде 
менің шетінеп кеткен Шыңғыс, 
Бақыткүл, Жаннұр, Ұлан есімді 
сәбилерім мен Жанауыт інімнің 
қызы Айзере жатыр. 

Іші-сырты тазарып, 
теміртормен қоршалып, 
кірер қақпасы мен        есігі 

жаңартылған өлілер мекені 
сырттан қарағандарға өзгеріп 
шыға келді. Сыртқа 6 маши-
на қоқыс шығарылды. 30-дан 
астам адам сауапты амалда-
рын жасап болып, Саян есімді 
азаматтың            үйінде мал 
сойылып, мол дастархан жай-
ылып садақа берілді. Ауылдың 
байырғы ақсақалы Елдей 
ақсақал ақ батасын  берді. Ауыл 
молдасы Жақсыкелді өлілерге 
құран қатым бағыштады. 

            Беганыш ЖАҚСЫБАЙ,
Аудандық орталық 

«Жанқожа батыр» 
мешітінің баспасөз

 хатшысы 

Ұлы Жібек жолы бой-
ында орналасқан, та-
рих пен тағылымға 
бай «Жанкент» аулы 
бүгінде дамудың жаңа 
белесіне көтерілген 
елді мекендердің бірі. 
Қорқыт баба мен Әбу На-
сыр әл-Фарабидей    ұлы 
тұлғалардың ізі қалған 
өңірде бүгінде ел еңсесін 
көтеріп, ауыл ажарын 
айшықтауға бағытталған 
ауқымды істер атқарылып 
келеді. Осы орайда, біз 
«Өркендеу» ауылдық 
округінің әкімімен 
ауылдың бүгіні мен ертеңі 
жайында сұхбаттасқан 
едік.

– Қ о ж а х м е т 
Мүбәрәкұлы,  әуелі 
«Өркендеу» ауылдық 
округінің жалпы тыныс-
тіршілігі туралы айтып 
өтсеңіз?

– « Ө р к е н д е у » 
ауылдық округі – тари-
хы терең, тұрмысы түзу, 
еңбекқор халқы     бар 
ауылдардың бірі. Халық 
негізінен мал және егін 
шаруашылығымен айна-
лысады. Соңғы жылдары 
тұрғындардың тұрмыс 
деңгейі айтарлықтай 
жақсарып, ауылдың 
келбеті өзгеріп келеді.

Аулымыздың табиғаты 
көркем, ауасы таза, 
еңбекқор адамдар 
мекендейді. Ынтымақ 
пен бірлік бар жерде бе-
реке орнайтыны белгілі. 
Сол бірліктің арқасында 
ауылымызда талай 
игілікті   істер жүзеге 
асып жатыр.

– « Ө р к е н д е у » 
ауылдық  округінің та-
рихи ерекшелігі жай-
ында айтып өтсеңіз?

– Біздің     округ 
– тарихқа бай өңір. 
Бұл жер ежелгі «Жан-
кент» қаласының ор-
дасы саналады. Орта 
ғасырларда Жанкент 
– Сыр бойындағы    ең 
ірі    мәдени, сау-
да орталығы болған. 
Кейінірек «Өркенді», 
«Екпінді», «Жанкент», 
«Чкалов» колхоздарының     
бірігуінен қазіргі 
«Өркендеу» аулының 
негізі қаланды. 1950 
жылы Ф.Энгельс 
атындағы кол-
хоз құрылып, ауыл 
шаруашылығы дамудың 
жаңа сатысына 
көтерілді.

Сондай-ақ ауыл 
маңында халық құрмет 
тұтатын Құттыбай, Жол-
мырза, Жиеней ата 
кесенелері бар. Бұл 
орындар ел тарихының, 
ұлт руханиятының 
бір бөлшегі. Тари-
хи мұраларды сақтау 

бағытында да жұмыстар 
жүргізіліп келеді.

– Соңғы жыл-
дары округ бой-
ынша атқарылған 
ж ұ м ы с т а р ғ а 
тоқталсаңыз?

– Соңғы бірнеше 
жылда «Өркендеу» 
ауылдық округінде 
елеулі істер атқарылды. 
Ең алдымен, ауылдың 
и н ф р а қ ұ р ы л ы м ы н 
жаңарту бағытында 
жүйелі жұмыстар 
жүргізілуде. Ауылішілік 
жолдарға жөндеу 
жұмыстары жасалып, 
жарықтандыру желілері 
тартылды. Ауыз су 
жүйелеріне ағымдағы 
жөндеу жүргізіліп,   ескі 
электр бағандары 
жаңартылды. Бұл 
тұрғындардың    күнделікті 
өміріне қолайлы  жағдай 
туғызды.

Сонымен қатар, 
ауылдың көркін артты-
ру мақсатында көктемгі 
және күзгі сенбіліктер 
тұрақты түрде         
ұ й ы м д а с т ы р ы л ы п 
келеді. Ағаш отырғызу, 
ауылды күл-қоқыстан 
тазарту, көшені  рет-
ке келтіру сияқты 
жұмыстар халықтың өз 
белсенділігімен жүзеге 
асып жатыр.

Бұдан бөлек, 
әлеуметтік нысандардың           
жұмысы  жақсарып      
келеді.    Мек-
теп,      мәдениет үйі 
және медициналық 
пункт қызметі ауыл 
т ұ р ғ ы н д а р ы н ы ң 
сұранысын толық 
қамтамасыз етуде. 
Олардың материалдық-
техникалық базасын 
жаңарту бағытында 
бірқатар шаралар қолға 
алынды.

– Кәсіпкерлік және 
ауылдарда жұмыспен 
қамту мәселесіне 
тоқталып өтсеңіз?

– А у ы л д а ғ ы    
кәсіпкерлік       саласы 
жылдан жылға қарқын 
алып келеді. Мемлекеттік 
б а ғ д а р л а м а л а р д ы ң 

тиімділігі арқасында 
ауыл тұрғындары шағын 
несие алып, өз ісін 
бастауға мүмкіндік алу-
да. «Ауыл аманаты», 
«Жайлы мектеп», «Ауыл 
– ел бесігі» және басқа 
да жобалар арқылы жаңа 
мүмкіндіктер ашылуда. 
Мысалы, соңғы жылда-
ры ауылда бірнеше жеке 
кәсіпкер өз ісін жолға 
қойып, шағын дүкен, 
наубайхана, тігін ше-
берханасы сияқты ны-
сандар ашты. Бұл ауыл 
экономикасының да-
муына және жергілікті 
тұрғындарды жұмыспен 
қамтуға елеулі үлес 
қосып отыр.

Қоғамдық жұмыс 
орындары мен жа-
стар тәжірибесі 
бағдарламасы бойынша 
да біраз адам жұмыспен 
қамтылды. Жыл басы-
нан бері бірнеше тұрғын 
әлеуметтік жұмыс орын-
дарына орналасты. 
Мұның бәрі ауылдағы 
жұмыссыздық деңгейінің 
төмендеуіне ықпал етті.

–Ауыл жастарының 
белсенділігі мен 
жетістіктері жайлы ай-
тып өтсеңіз.

– Біздің округтің 
жастары – ауылдың        
мақтанышы. Олар білім 
мен спортта, өнер 
мен қоғамдық өмірде 
өз қабілеттерін та-
нытып жүр. Мәселен, 
жас спортшымыз 
Іскендір Ермұхаммед 
Еркебұланұлы грек-
рим күресінен     өткен 
аудандық     жарыста І 
орын иеленіп, ауыл на-
мысын абыроймен 
қорғады. Ал өнерлі 
өреніміз     Дінислам 
Айзере Талғатқызы 
Түркия елінде өткен 
халықаралық «Алаш 
жұлдызы» байқауында І 
орын алып, қазақ өнерін 
әлем сахнасында таныт-
ты.

Жастарымыз ауыл 
өміріне белсене ара-
ласып келеді. Олар 
сенбіліктерге қатысып, 

мәдени іс-шараларды 
ұйымдастыруға атсалы-
сады. Әлеуметтік желіде 
де ауыл жаңалығын наси-
хаттап, өз ауылына деген 
сүйіспеншілігін  көрсетіп 
жүр.

Бүгінде ауылда спорт 
алаңдары жұмыс істейді, 
түрлі үйірмелер ашылған. 
Бұл жастардың бос 
уақытын тиімді өткізуге, 
салауатты өмір сал-
тын ұстануға мүмкіндік 
береді. Біз үшін жастарға 
қолдау көрсету – басты 
міндет. Себебі олар – 

ертеңгі елдің тірегі.
– А у ы л 

шаруашылығы  негізгі  
салалардың бірі. 
Бұл бағытта қандай 
жұмыстар атқарылуда?

– Иә, аулымыздың 
негізгі бағыты – ауыл 
шаруашылығы.  Қазіргі 
таңда округте  2705 ірі 
қара,  3629 бас     ұсақ 
мал, 1696 бас жылқы, 
111 бас түйе, 200 бас құс 
есепке алынған.

Егін шаруашылығында 
«Мерей»       және «Өте» 
шаруа қожалықтары 
жетекші рөл атқарады. 
2025 жылы жалпы 725 
гектар жерге күріш 
дақылы егілді. Бақша, 
көкөніс егумен айналы-
сатын тұрғындар бар. 
Ауыл тұрғындары өз ау-
лаларында жеміс пен 
көкөністен мол өнім 
алып, ауыл халқына үлгі 
болып отыр.

– Әлеуметтік қолдау 
бағытында қандай ша-

ралар жүзеге асыры-
лып жатыр?

– Әлеуметтік сала 
– әрдайым басты на-
зарда. Ауылдағы аз 
қамтылған, көпбалалы 
және мүгедектігі бар 
отбасыларға мемлекеттік 
және қоғамдық 
деңгейде қолдау 
көрсетіледі. Әр мере-
ке қарсаңында тұрмысы 
төмен отбасыларға 
қайырымдылық көмек 
ұ й ы м д а с т ы р ы л а д ы . 
Бұдан бөлек, ардагерлер 
мен зейнеткерлерге де 

қамқорлық көрсетіледі. 
Олардың қатысуымен 
кездесулер, мәдени ша-
ралар өткізіліп тұрады. 
Біз үшін үлкендердің ба-
тасы мен ризалығы – ең 
үлкен  құрмет.

– А л д а ғ ы 
ж о с п а р л а р ы ң ы з 
қандай?

– Алда атқарылар 
іс көп. Ең     басты 
мақсатымыз – ауылдың 
әлеуметтік және 
экономикалық даму-
ын тұрақты жолға қою. 
Келер жылы ауылішілік 
жолдарды толық жөндеу, 
ауыз су жүйесін жаңарту, 
көшелерге      жарық 
шамдарын орнату жо-
спарланып отыр. Со-
нымен қатар, мәдениет 
үйінің ауласын абат-
тандыру, балалар 
ойын алаңын салу күн 
тәртібінде тұр. Ауыл жа-
старына арналған спорт 
алаңшасын кеңейтіп, 
демалыс аймағын 
қалыптастыру жоспары-
мыз да бар.

Мұның барлығы – 
ауыл халқының тұрмыс 
сапасын арттыруға 
бағытталған нақты 
қадамдар. Ең басты-
сы – елдің бірлігі мен 
ынтымағы болса, алын-
байтын асу жоқ деп 
сенемін.

– Ә ң г і м е ң і з г е 
рақмет! Ел игілігі жо-
лында атқарып жатқан 
еңбегіңізге сәттілік 
тілейміз.

Ұлпан ІБРАШ,
«Тұран-Қазалы»

«ЖАНКЕНТ» - ТАРИХЫ ТЕРЕҢ ӨЛКЕ

НҚА жобасын «Ашық НҚА» порталында орналастыруға арналған
НЫСАН

1

НҚА жобасының 
атауы

(НҚА түрін көрсете 
отырып)

«Қазалы ауданы бойынша 
шетелдіктер үшін 2026 жылға 

арналған туристік жарна 
мөлшерлемелерін бекіту туралы» 

мәслихат шешімі

2 Әзірлеуші 
мемлекеттік орган

«Қазалы ауданының дене тәрбиесі, 
спорт және туризм бөлімі» КММ

3

НҚА жобасын 
әзірлеу үшін негіздер 

(тиісті НҚА немесе 
тапсырмаға сілтеме 
жасай отырып (бар 

болса))

Қазақстан Республикасындағы 
жергілікті мемлекеттік басқару және 
өзін-өзі басқару туралы» Қазақстан 
Республикасы Заңының 6-бабының 
2-10-тармағына, «Шетелдіктер үшін 

туристік жарнаны төлеу қағидаларын 
бекіту туралы» Қазақстан 

Республикасы Мәдениет және спорт 
министрінің 2023 жылғы 14 шілдедегі 

№181 (нормативтік құқықтық актілерді 
мемлекеттік тіркеу тізілімінде 33110 
болып тіркелген) бұйрығына сәйкес

4

НҚА жобасының 
қысқаша мазмұны, 
негізгі ережелердің 

сипаттамасы

Қазалы ауданы бойынша 2026 
жылға арналған шетелдіктер үшін 
туристік жарна мөлшерлемелері 

хостелдерді, қонақжайларды, 
жалға берілетін тұрғын үйлерді 

қоспағанда, туристерді орналастыру 
орындарында болу құнынан 0 (нөл) 

пайыз мөлшерінде бекітілсін.

5

Күтілетін 
нәтижелердің нақты 

мақсаттары мен 
мерзімдері

Туристік жарналарды есептеу мен 
төлеу тәртібі айқындалады

6

НҚА жобасы 
қабылданған 

жағдайда 
болжанатын 
әлеуметтік-

экономикалық, 
құқықтық және 

(немесе) өзге де 
салдар

Жобаны қабылдау теріс әлеуметтік-
экономикалық және / немесе 

құқықтық салдарға әкеп соқпайды

ФОРМА
для размещения проекта НПА на Портале «Открытые НПА»

1

Наименование 
проекта НПА 

(с указанием вида 
НПА)

Решение маслихата «Об утверждении 
ставок туристского взноса для 

иностранцев на 2026 год по 
Казалинскому району»

2
Государственный 

орган-разработчик
КГУ «Отдел физической культуры, 

спорт и туризма Казалинского 
района»

3

Основания для 
разработки 

проекта НПА 
(со ссылкой на 

соответствующий 
НПА или поручение 

(при наличии))

В соответствии        с пунктом 2-10 
статьи 6 Закона          Республики 

Казахстан «О местном       
государственном управлении и 

самоуправлении     в      Республике 
Казахстан»,        приказа Министра 

культуры и спорта Республики 
Казахстан от 14 июля 2023 года 
№181 «Об утверждении Правил 

уплаты туристского       взноса для 
иностранцев» (зарегистрирован 

в Реестре   государственной 
регистрации нормативных правовых 

актов под № 33110)

4

Краткое 
содержание 

проекта НПА, 
описание основных 

положений

Утвердить ставки         туристского 
взноса для иностранцев по 

Казалинскому району на 2026 год 
в местах размещения туристов, 

за исключением хостелов, 
гостевых домов, арендного жилья 
в размере 0 (ноль) процентов от 

стоимости пребывания.

5
Конкретные цели и 
сроки ожидаемых 

результатов

Будет определен порядок расчета и 
оплаты туристского взноса

6

Предполагаемые 
социально-

экономические, 
правовые и (или) 

иные последствия 
в случае принятия 

проекта НПА

Принятие проекта не влечет 
негативных социально-

экономических и/или правовых 
последствий

ЖОБА
Қазалы ауданы бойынша шетелдіктер үшін 2026 жылға 

арналған туристік жарна мөлшерлемелерін бекіту туралы

«Қазақстан Республикасындағы жергілікті мемлекеттік 
басқару және        өзін-өзі басқару туралы» Қазақстан 
Республикасы Заңының 6-бабының 2-10-тармағына, 
«Шетелдіктер үшін туристік жарнаны төлеу қағидаларын 
бекіту туралы» Қазақстан Республикасы Мәдениет 
және спорт министрінің 2023 жылғы 14 шiлдедегi № 181 
бұйрығына (Нормативтік құқықтық актілерді мемлекеттік 
тіркеу              тізілімінде                    № 33110 болып 
тіркелген) сәйкес Қазалы   аудандық    мәслихаты ШЕШІМ 
ҚАБЫЛДАДЫ:

1. Қазалы ауданы бойынша 2026 жылға арналған 
шетелдіктер үшін туристік жарна мөлшерлемелері 
хостелдерді, қонақжайларды, жалға берілетін тұрғын 
үйлерді қоспағанда, туристерді орналастыру орындарында 
болу құнынан 0 (нөл) пайыз мөлшерінде бекітілсін.

2. Осы шешім оның алғашқы ресми жарияланған күнінен 
кейін күнтізбелік он күн өткен соң қолданысқа енгізіледі.

   Лауазымы					           Аты-жөні

ПРОЕКТ
Об утверждении ставок туристского взноса для 

иностранцевна 2026 год по Казалинскому району
В соответствии с пунктом 2-10 статьи 6 Закона Республи-

ки Казахстан                 «О местном государственном управле-
нии и самоуправлении в Республике Казахстан», приказом 
Министра культуры и спорта Республики Казахстан от 

14 июля 2023 года № 181 «Об утверждении Правил уплаты 
туристского взноса для иностранцев» (зарегистрировано в 
Реестре государственной регистрации нормативных право-
вых актов за № 33110) Казалинский районный маслихат РЕ-
ШИЛ:

1. Утвердить ставки туристского взноса для иностранцев 
по Казалинскому району на 2026 год в местах размещения 
туристов, за исключением хостелов, гостевых домов, аренд-
ного жилья в размере 0 (ноль) процентов от стоимости пре-
бывания.

2. Настоящее решение вводится в действие по истечении 
десяти календарных дней после дня его первого официаль-
ного опубликования. 

       Должность			              	    ФИО


